
lnatsisartunut ilaasortaq, 
Jens Napåt6K', 
Naleraq 
Maani/ 

Aalisarnermi pisassiissutit pillugit § 37 naapertorlugu apeqqummut nr. 170-
2024-mut akissut 

lnatsisartut suleriaasissaanni § 37-mi imm. 1 naapertorlugu Naalakkersuisunut 
aalisanermi pisassiissutit pillugit apeqquteqarsimavutit. Apeqqut suliassaqarfigisannit 
akineqartussanngorlugu innersuunneqarnikuuvoq. 

1. Aalisarnermut inatsit nutaaq (UPA2024/35) naapertorlugu: Aqutsiveqarfimmi 47-
mi qaleralittassiissutit pisassiissutit niuerutigineqarsinnaasut nammineq 
pigisanut (PNNP) aalisartup nuussimasani tunisariaqarsimagunigit, 
annaagunigilluunniit, allallu 
assigisaannik qaleralittassaminnik tunisiumanngippata, taava aalisartoq taanna 
pineqartoq: 

a. aqutsiveqarfimmi pineqartumi qaleraUttassanik pisassiissutinik 
niuerutigineqarsinnaasunik 
piseqqaanngikkaluarluni, inuussutissarsiutigalugu nammineq 
qaleralinniarnissaminut 
periarfissaqassava? 

b. aqutsiveqarfimmi 
inuussutissarsiutigalugu 
qaleralinniarsinnaassava? 

pineqartumi paggatassiissutinik 
nammineq 

1-imut) Pisassiissutit niuerutigineqarsinnaasut nammineq pigisat (PNNP) 
ikaarsaarfiginissaat toqqarsimagaanni taamaalillunilu pisassiissutit 
pigisaqalerluni, tamaallaat namminerluinnaq aalajangeraanni 

ilaannik 
taakku 

tunineqarsinnaapput kiisalu nammineq pisassat pigisat annaaneqarsinnaanngillat. 

1 a) aamma 1 b)-mut Pisassiissutit niuerutigineqarsinnaasut nammineq pig isat 
ikaarsaarfiginissaat namminerluinnaq piumassuseq tunngavigalugu toqqarsimagaanni, 
kingusinnerusukkullu nammineq pisassat tamakkerlugit tunisimagaanni, paggatassiilluni 
aalisarnermut utertoqarsinnaanngilaq. 

2. lnatsit naapertorlugu apeqqummi 1-imi taaneqartut: lnatsit apeqqut 1-miittoq 
naapertorlugu: Arlaannaaniilluunniit qaleralinnut pisassiissutit 
niuerutigineqarsinnaasut nammineq pigisaniit (PNNP) immikkoortoq 47-
meersunik agguaanneqareersimasunik tunisaqartoqarusunngippat, aalisartorlu 
pineqartoq PNNP-mut ikaarsaareernikuugaluarluni pisassaateqarsimanngikkuni, 
aqutsiveqarfik tassanerpiaq angallatiminik inuussutissarsiutigalugu qaleralinnik 

aalisarsinnaalluni tunisaqarsinnaanissaanut arlaannaatigulluunniit 
periarfissinneqarsinnaassava? 

2-mut) Apeqqut 1-imut akissut takuuk. 

3. lnatsit naapertorlugu apeqqummi 1-imi taaneqartut: lnatsit apeqqut 1-miittoq 
naapertorlugu: 
Naalakkersuisut tamarmiusut isumaqarpat, inuussutissarsiutigalugu aalisartut 
PNNP-mut nuunnikut, Aalisarnermut Naalakkersuisup arlaleriarluni oqaatigisai 
malillugit "kiffaanngissuseqarnerulertut", naak pisassiissuseriaatsimut 
tassungarpiaq pituttorsimaneq patsisigalugu allatigut inuussutissarsiutigalugu 
qaleralinniarnissaminnut kiffaanngissuseqartumik toqqagassaqarsinnaa
titaajunnaaraluaraluartut? 

3-mut) Aap, Pisassiissutit niuerutigineqarsinnaasut nammineq pigisat annertuumik 
kiffaanngissuseqalersitsipput paggatassiissutinillu aalisarneq eqqarsaatigalugu 
aalisarnermik patajaallisitsillutik. Aalisartoq pisassiissutit niuerutigineqarsinnaasut 
nammineq pigisat ikaarsaarfiginissaannik toqqaasimasoq taamaalillunilu pisassiissutit 
ilaannik pigisaqalersimasoq, piffissap qanoq ilinerani pitsaanerpaamik aalisarnissaminik 
pilersaarusiornissaminut kiffaanngissuseqalersarpoq, ukiumoortumik aalisarnissaminut 
pisassiissutit ilaannik aalajangersimasunik peqarami tamannalu aallaavigalugu 
ineriartortitsinissaminik pilersaarusiorsinnaalluni. Taamaalilluni pisassiissutit 
tamakkerlugit pisarinissaat sioqqullugu aalisartunut allanut unammissanngilaq, kisianni 
aalisarneq pitsaanerpaanngoraangat aalisarsinnaasassaaq ukiullu tamaasa pisassiissutit 
ilaannik nalunngeriikkaminik aalajangersimasunik peqartassalluni, taakkulu 
aallaavigalugit aalisarsinnaassaaq pilersaarusiorsinnaallunilu. Pisassiissutigineqartut 
tamakkerlugit pisarisinnaanngikkunigit, ukiup tullianut taakku 25 %-ii tikillugit 
nuussinnaavai imaluunniit ukiumut pisassiissutinit pigisaminit 10 %-it tikillugit 
tunisinnaallugit, taamaalillunilu pisassaminit nalilimmik suli pissarsisinnaassalluni. 

Tamatuma saniatigut aalisartoq pisassiissutinik niuerutigineqarsinnaasunik nammineq 
pigisaqartoq pisassiissutiminiit qularnaveeqqummik pissarsisinnaavoq, assersuutigalugu 
angallammik imaluunniit atortunik nutaanik pisinissaminut atugassaminik kiisalu 
pisassiissutit ilaat pigisani kingornutsissinnaavai imaluunniit aalisarnermit tunuarnissani 
kissaatigiguniuk kinguaariit taarsernissaannik aallartitsisinnaalluni. Naggataatigut 
minnerunngitsumilli, aalisartup pisassiissutinik niuerutigineqarsinnaasunik nammineq 
pigisaqartoq, soraarninngornissamik kissaateqaleruni pisassiissutit pigisanik tunissallugit 
toqqarsinnaavaa taamaalillunilu aalisarnermut akuujunnaarnerminit aningaasanik 
pissarsisinnaassalluni. 

Taamaattumik aalisartoq pisassiissutinik niuerutigineqarsinnaasunik nammineq 
pigisaqartoq kiffaanngissuseqarneruvoq, tassami patajaatsumik aalisarami 
pisariaqartitsinilu malillugu tamanna naleqqussassallugu kiffaanngissuseqarluni, 
matumani aalisartup periarfissaanik sunniisartut, aalisartut amerlassutsimikkut 
tamarmiusunut taakkulu pisassiissutinit pisarisartagaannut taarsiullugu. 

lnussiarnersumik inuulluaqqusilluta 

